
Tokeb'al u'uj 

U PRODERE tuk' u Instituto de Lingüística, kat ilon isuuchil u va' 
kam ib'anchu tu Universidad Rafael Landívar, tan tuk' chit nimia 
tx'umb'al kat chukpu kat u aq 'ol puaje' ti' ixe'tisal taq'onval u 
chusb'al u'uje' u ve' tetz iyolb'al oxv'al iq'ab' u nimia tename', 
(Quiché). 

Tan b'a'nla b'ey txumb'al u chusb'alib'e', tan kam kuxh b'a'nla 
txumb'ale' nitaq'e' u va' la' uch ib'anche', as tuk kutx'eb'e' u va' 
nimia lochb'al tetz uq'a uxhchile' tuk ib'ane' u ve' nisa' ichusat isik'let 
tz'ib' tiyolb'al ti' ib'anat tuch sb'a'n, as ti' ilejat itxumb'al, tan k'ujle'I 
kuk'u'I sti' u va' tul tuk oonoj uq'a aq'onb'ala' te q'ab' ti' itz'ib'ale', 
as isik'lele', tan ootzimale' ta'n uxhchil tijunun tenam u va' kam u'ujil, 
aq'onil la' k'uchaxij. 

Uq'a aq'onb'ala' ilochb'al kuxh tetz u uxhchile' u ve' la' 
chusuni tu vitename'. 

Ta'n uq'a molich yak'ile' tuk eloj u chusb'al u'uja' u ve' at 
yolb'al stuul, ti' u va' la' mox ib'anb'ej viq'ab' u tename' katil u ve' 
jejle' kat uxhchil, as molich uxhchile' u ve' tetz chusb'alib' 
(CONALFA), as tuk' uq'a ichusule', ti' ichusax uq'a b'a'nla txumb'ale' 
tu viyolb'ale'. 

At ka'va'I imool u u'uja' kat elij: u eq'ob' tetz u chusule', u 
lochb'al tetz u chusulib'e'. Uq'a aq'onb'al u'uja', at nuk'b'al tetz u 
va' xekel ti' u vatzib'ale' u ve' eq'ontetz u b'axa yole', ti' ichusax 
tilax junun tuul ivi' uq'a tz'ib'e', tu u'uje' u ve' ichusb'al uxhchil. Tan 
txeyel tib' ib'anche' tijunun ijolol, tan ech chit tuch' nib'anche', uq'a 
vatzib'ale' uq'a tz'ib'e', uq'a yole' u ve' at stuul, as a' tuk lochon 
uxhchil. 

Tuk qaq'kan ta'n tiixh te uq'a uxhchile' u ve' at tu Instituto 
Guatemalteco de Educación Radiofónica, IGER, uq'a uxhchile' kat 
lochon tu kat ye't ib'anax isuuchil u aq'one', tan nimia lochb'ale' 
uq'a txumb'ale' u ve' kat mox taq'a, tan ti' u va' najli ok itxumb'al 
ti' uq'a chusb'ale' iyolb'al iq'ab' uq'a nimia tename'. 



Uq'a uxhchile' u ve' la' b'anb'en u aq'onb'al u'uja' ti' taq'at 
chusb'alib'. 

At uq'a tz'ib'e' tzitza' u ve' ninuk'un viyolb'al uxhchile', as junun 
ib'anche' tan at kajvo'j moj o'vo'j eq'omal ta'n junun ijolol. 

Eq'omal vatzib'al tan junun ib'o'q'ol yol, tan a'e' tuk lochon 
ik'uchax ijunun uq'a tz'ib'e', tan tuk mox txakonoje' ti' iyolax junun u 
tz'ib'e', tan tuk kutx'eb'e' u va' la' toksa uq'a chusule' stuul, tuk' alol 
isuuchil taq'one' . 

As eq'omal ka'va'I xaj u'uj ika'pul uq'a tz'ib'e' ta'n imutxtel junun 
ijolol, (repaso) u ve' at uq'a yole' stuul, moj nimia yol u ve' ootzimal 
ve't ta'n uxhchil tib'axa u'uj. 

Ulsa sak'u'I ti' u va' jit kuxh la'tz'e' u va' ilkuxh ib'anchile', tan a' 
nitale' u va' q'oon ib'anche' tan asoj ye' nitx'ool uq'a chusuliib'e' 
ib'en ti ' ijunun ijolol, as q 'aaven ti' talchij suuchil, as techenal la' itx'ol 
isik'let uq'a tz'ib'e', asoj la' uchij, aaq'al u va' la' itx'ol inukat uq'a 
yole' sb'a'n, as itz'ib'at maj yol, u va' kam nital taama. 

Tan o'voj moj kajvo'j q'iie' la' ichuskat uxhchil isuuchil, ti' itx'olat 
ipal tijunun ib'o'q'ol, sti' la' chit ilax ika'pul uq'a tz'ib'e' tijunun imutxtel. 

Tu ika'v mutxtel ixaj u u'uje' u ve' eq'ob' tetz u chusule', at 
ka'va'I uq'a yol stuul va' la' mox txakoni. 

l. Nuk'po isuuchil ib'o'q'ol u ve' nitilche', u b'o'q'ol yole' u ve' 
eq'on tetz u vatzib'ale', as tuk' uq'a tz'ib'e' u ve nitilche'; tan la' 
txakone' ti' tilax isuuchil u va' kam tz'ib'il kat ilaxya. 

2. La' alax isuuchil ti' u va kam ib'anax tuch u eesab' vatz u'uje' 
tuk' aq'en, k'ooj, tuk' tz'akab' tetz u'uj, tan asoj la' b'anchi, as la' uch 
ab'anb'ete' ti' teesal ivatz u lochb'al chusb'al u'uje', u ve' eq'ontib' 
tuk' u chusb'al, tan ech kuxh toleb' uq'a chusulib'e' ti' ib'anat uq'a 
taq'one', as itx'olat itz'ib' sb'a'n. Tuul la' oleb' ib'anat uxhchil isuuchil 
u chusb'al u'uje', as b'anaxoj b'a'nil u va' tz'ib'aloj u uxhchile' u ve' 
b'anon isuuchil u aq'one' tu vitename', as alaxoj isuuchil ti' ib'anb'el 
u chusb'al u'uje', kam aq'on kat b'anax stuk; kam kat iloch axh sti' 



ti' aq'at u chusume'. Tuk qaq' ta'ntiixh b'axa ti' uq'a u ve' tuk alaxoj 
isuuchil, tan a'e' tuk txakonoj ti' ib'anax b'a'n te u chusb'al u'uja'. 

Uq'a uxhchile' u ve' la' b'anb'en u aq'onb'al u'uja' ti' taq'at 
chusb'alib'. 

B'an b'a'nil chusul u va' la' asik'lej uq'a yola' vatz uq'a 
chusulib'e', tul la' xe't ichusat ib'anat uq'a taq'one', as sik'lej chij 
chajpa tul u va' la' xe't tilat ijoltej. 

Tuk kub'axsa q'alata', ti' u va' ye' tuk xaanoj achusate' tul tuk 
xe'toj axh sti', eche' u ve' nital taama uxhchil, tan ti' u va' la' 
b'anb'el u aq'onb'al u'uje' sb'a'n, tuk kuxh eel ina' tootzit uq'a 
chusulib'e' uq'a tz'ib'e', as q'oon ichee itxumb'al ti' texhlat uq'a yole', 
as il kuxh ti Ichu ve't uq'a tz'ib' ile', as b'a'n ib'anchu ve'te', tan ti' u 
va' acha'v ixe't uxhchil sti'. 

Tan tuk eele u va' ye' nixaan ib'anche' vib'axaje', as q'oon 
kuxhe' tuk jalpoj u k'axk'oje' tuk' u vi'saje', as b'a'n talche' Jun chajpa. 

Tan at uq'a tz'ib'e' tu u'uja' u ve' ninuk'un u yolb'ale', as nuk'el 
tib' sjununila, kajva'I moj o'va'I tz'ib' eq'omal ta'n junun ijolol. 

Timutxtel ixaj u chusb'al u'uje', at ka'I uq'a tz'ib' u va' la' mox 
sik'lelij kam nitale', tan la' itx'ol ve't uxhchil isik'let b'en skajayil, tan 
ti' u va' kat ilaxya kam itz'ib'al tuk' isik'lel uq'a tz'ib'e' skajayil u ve' 
ninuk'un iyolon u yolb'ale'. 

Tuk koj taq'e' u chusb'al u'uja' txijub' ib'ey atxumb'al, ti' achusat 
sb'a'n. 

Tul la' oleb' ichusat uxhchil u chusb'al u'uja', as la' b'anax b'a'nil 
u va' la' itz'ib'a' uxhchil vichusule' ti' talax isuuchil u va' kam nital 
b'ooj u chusb'al u'uja', kam b'a'n kat til uxhchil, kam ye' b'a'n kat 
ib'an vatz uxhchil u ve' at tu u'uja'. 

Qitaj inujul q'u yol: ¿Kam ela te? ¿Kam ye' ela te? 

yoch 

Tusimal ivatb'al u chichame'. 

Yi'ij ijamal ta'n u kaay. 

Nik ik'ayi Lo'xh txay. 

Nik' itchik naq Lu' u lo'r. 

Xu'm tal u vaakaxh vet itz'e'i. 

Ve't oyal q'u b'och te u Xhan. 

Kuka'putaj uq'a ve' kat qilla'. 

Kuka'paq'utaq inq'a uva' kat qilla'. 

Kuka'pajataj q'u va'I vet qilla. 

lsik'lel u'uj 

Va'I chit icha'xal itzi' ma'I u nimia a' ta'n uq'a kuache', 
tan acha'v ib'en taq'il tu txava'. 

Tan ye'xh saach uq'a pe'e' b'okix tuul ta'n u a'e', tan a'e' 
ni'aq'on tacha'vil, itiichajil uq'a mam chikoe'. 

Acha'v ixeeon uq'a xeen txooe' vatz uq'a cha'xla 
k'uache'. Tan acha'v ch1t ti'I ma'I naj tal xeeon txoo chij k'atz 
u nimia a'e'. Tan va'I kuxh mox iq'atza'p vi' uq'a cha'xla 
k'uache', as va'I kuxh itze'len taq'at ku' u tal ib'oob'ale' stxala 
tuk' u tz'u'me' jitx'ub' tetz txooe'. 

Ye' nitilon ve't ma'I aak pop ta'n q'esb'ichil, va'I chit 
tachvat ixaane' eche u ve' ni'k ib'an na'ytzan, "b'en taanxelal 
vuntename' svi', u ve' la' b'en kat in," taq' kuxh aak tul b'ex 
oonoj ma'I u tal k'ajachla xvaak k'atz aak, as ich'iji ixoj aak 
ti' b'en taq'at xaaon, tan va'I kuxh ichi'al taama ixoj. 

Ib'an val u vinaq tchikol kaxhan, eletz kuxh va'I yaab' 
itchikt inq'a kaxhan, atz tul chib'eb'al kuxh vet ib'itetz va'I u 
nimia otzotz,' atz tul ye'ich itxaak, atz oq kuxh ichiib' naq ti' 
itchoq'ox o'k'alal inq'a pamkin kaxhan uva' palxh ik'olb'e, atz 
tul junq'i nik tatch naq vikaxhan, eche inq'a q'eq i', inq'a saq 
i', kaq' iq, inq'a tzor i', ti' uva' oqetz tz'eqel inq'a ikaxhan u 
vinaq. 

Txumumb'al ib'en q'ii tu ma'I u ku'q'ii loq' qoo tzajle atz 
sapaj k'asul q'ejal. 

Aatz q'uli itxij txub'al tx'anel ib'en tu q'u chikob'e'n tuch' 
q'u txokop tan nitaq' itichajil echa' o' tuch' q'u q'atine' loq' 
tan Tioxh tu q'u aanima va'I niq'avixsan q'u q'atine'. 

Unchee ku b'antaj kam va'I nitaxq'e. 

